
Ynglŷn â Dying Matters
Ymgyrch gan elusen Hospice UK yw Dying Matters. Rydyn ni’n gweithio gyda sefydliadau, 
penderfynwyr a’r cyhoedd i wneud pethau’n well i bobl sy’n marw neu’n galaru. 

Ar hyn o bryd, does ganddon ni ddim o’r iaith gywir i siarad am farwolaeth. Ac mae hyn yn golygu nad 
pawb sy’n cael y gofal a’r gefnogaeth sy’n addas iddyn nhw wrth iddyn nhw gyrraedd diwedd eu hoes. 

Rydyn ni eisiau gweld byd lle mae pobl yn byw’n dda tan y diwedd.

Cyflwyniad
Diolch am gefnogi Wythnos Ymwybyddiaeth Dying Matters 2023

Bob blwyddyn, mae pobl ledled y wlad yn defnyddio Wythnos Ymwybyddiaeth 
Dying Matters fel cyfle i annog cymunedau i ddechrau siarad, ym mha bynnag 
ffordd, siâp neu ffurf sy’n gweithio iddyn nhw. 

Ac eleni, mae Dying Matters eisiau i chi ddechrau’r sgwrs honno yn y gwaith. 
Drwy siarad gyda’r bobl sydd o’ch cwmpas, gallwch ein helpu i sicrhau bod 
gweithleoedd wedi’u sefydlu’n briodol i gefnogi pobl sy’n sâl, sy’n gofalu am y 
bobl o’u cwmpas, neu sydd wedi colli rhywun agos iddyn nhw. Mae’r dyddiadau 
wedi newid oherwydd y coroni. Peidiwch â phoeni os ydych chi eisoes wedi 
cynllunio digwyddiad ar gyfer wythnos gyntaf mis Mai, gallwch fwrw ati 
gyda’r dyddiad gwreiddiol.

Pam mae marw o bwys yn y gwaith
Mae stigma o gwmpas galaru a diffyg dealltwriaeth am 
yr hyn mae bod yn sâl yn ei olygu a beth sy’n digwydd 
pan fyddwch chi’n marw, yn golygu bod gormod ohonon 
ni’n ei chael yn anodd ymdopi gyda heriau anochel bywyd.

Ac nid yw’r gweithle’n eithriad i hyn. Bydd 57% o 
weithwyr wedi cael profedigaeth yn y pum mlynedd 
diwethaf (Hospice UK, 2022) a bob dydd, mae dros 600 
o bobl yn rhoi’r gorau i weithio er mwyn gofalu am 
aelodau teulu hŷn ac anabl. (Carers UK, 2019).  
Ac eto, mae llai nag un ymhob pump rheolwr yn teimlo 
mor gyfforddus ag y gallen nhw fod yn cefnogi rhywun 
maen nhw’n ei reoli gyda phrofedigaeth.

Rydyn ni’n treulio cymaint o’n bywydau yn y gwaith  
– a ddylen ni ddim gorfod cuddio ein profiadau o farwolaeth a marw oddi wrth ein cydweithwyr,  
ein cyfoedion, na’n rheolwyr. 

Os yw marw o bwys – yna mae o bwys yn y gwaith hefyd.

Oeddech chi’n gwybod?
• Dim ond 17% o reolwyr fyddai’n 

teimlo’n hyderus yn cefnogi 
gweithiwr maen nhw’n ei reoli 
gyda phrofedigaeth

• Byddai 77% o bobl 18-34 oed 
yn ystyried gadael eu swydd pe 
na baen nhw’n cael cymorth 
priodol ar ôl cael profedigaeth

• Mae llai na un gweithiwr ymhob 
tri yn ymwybodol bod gan eu 
cyflogwr bolisi profedigaeth 

Sut gallwch chi gymryd rhan 
Dewch o hyd i’ch pŵer tosturiol 
Yn ystod sgyrsiau heriol, ydych chi byth yn colli canolbwyntiad ar beth sy’n cael ei 
ddweud? Yn osgoi siarad am bynciau emosiynol? Neu’n dweud y peth anghywir?

Dysgwch ble ydych chi yn ein cwis Pŵer Tosturiol ar-lein – a chael cyngor ar sut i 
wella’r chwe sgil pŵer. Rhannwch y cwis gyda ffrindiau, teulu a chydweithwyr er 
mwyn lledaenu’r gair a’n helpu ni i gyd i gael sgyrsiau mwy tosturiol. 

Yn dod yn fuan, ewch i hospiceuk.org/dyingmatters →

Cynnal eich digwyddiad eich hunan
Mae’n bwysicach nag erioed ein bod ni’n dod at ein gilydd i siarad am 
farwolaeth. Gallwch gynnal digwyddiad rhithwir neu wyneb yn wyneb,  
neu chwilio am yr hyn sy’n digwydd yn eich ardal. 

Ydych chi’n trefnu digwyddiad? Sicrhewch eich bod chi’n cofrestru eich 
digwyddiad nawr →
Eisiau gweld beth sydd ar y gweill? Mae rhestr o’r digwyddiadau yma →

Cael trafferth gwybod beth i’w ddweud yn y gwaith?
Byddwn yn cynnal gweminar ar 11 Mai am 11.30am ar ‘Sut i siarad am farwolaeth 
yn y gwaith’. Wedi’i chynnal gan ein rhaglen Cyflogwyr Tosturiol, byddwch yn 
clywed gan Simon Blake, Prif Swyddog Gweithredol Mental Health First Aid 
England a Chadeirydd Dying Matters, ac Aongola Victor Simuyemba, Arweinydd 
Profedigaethau yn Monzo. Mae’n rhad ac am ddim i fynychu, a bydd yn rhoi 
cyngor, awgrymiadau a thriciau i chi ynglŷn â’r ffordd orau o gefnogi 
cydweithwyr y mae marwolaeth wedi effeithio arnynt.

Cofrestrwch heddiw →

Lledaenwch y gair
Allwn ni ddim gwneud hyn ar ein pennau ein hunain. Gall rhannu straeon helpu  
i greu gofodau i bobl siarad yn agored, rhannu profiadau, a chefnogi ei gilydd. 

Ymunwch â’r sgwrs ar-lein: Facebook →  Twitter →  Instagram →
Ymunwch â Dying Matters: Cofrestrwch heddiw →

Profwch eich Pwerau Tosturiol
Gall ein ‘Pwerau Tosturiol’ ein helpu i gael sgyrsiau ystyrlon a thosturiol g 
yda phobl eraill, yn y gwaith a thu allan i’r gwaith.

Os ydych chi’n gryfach mewn rhai pwerau na’i gilydd, neu ddim, maen nhw i gyd yn sgiliau y  
gellir eu dysgu a’u hymarfer. Beth am brofi’ch hunan, neu roi cynnig arno gyda chydweithwyr  
neu ffrindiau?

Torrwch y cerdyn a’i blygu, a gofyn i’r person (neu bobl) rydych chi’n siarad â nhw i ateb  
y cwestiynau. Yna, trowch y cerdyn drosodd i weld pa bŵer tosturiol mae’n berthnasol iddo,  
a chyngor ar gyfer ei ymarfer. Lawrlwythwch yma →

Pecyn cymorth digwyddiadau
Waeth beth yw natur eich digwyddiad Wythnos Ymwybyddiaeth yn syml y 
syniad yw annog pobl i ddechrau trafod pam ei bod yn bwysig i weithleoedd 
fod wedi’u paratoi’n briodol i gefnogi pobl sy’n sâl, sy’n gofalu neu sy’n galaru, a 
pham ei bod yn bwysig siarad am y pynciau hyn yn y gymdeithas yn gyffredinol.

Eleni rydyn ni’n annog pobl i feddwl am pam fod marw o bwys yn y gwaith  
- ond os bydd pwnc neu thema wahanol yn gweithio’n well ar gyfer eich 
digwyddiad chi, mae hynny’n iawn hefyd.

Gall digwyddiad Dying Matters fod yn syml iawn, hefyd.  Mae argraffu a 
rhannu rhai o’n hadnoddau yn eich gweithle, mewn busnes lleol neu yn eich 
llyfrgell leol yn ddechrau da.

Digwyddiadau wyneb yn wyneb  
• Meddyliwch am leoliad da ar gyfer eich digwyddiad. Efallai y byddwch yn gweithio mewn hosbis, 

llyfrgell, meddyg teulu neu ganolfan gofal iechyd neu ofod cymunedol arall - ond os na, meddyliwch  
a allech chi fynd at rywun a fyddai â lle i chi ei ddefnyddio.

• Byddwch yn glir pwy yw’r gynulleidfa ar gyfer eich digwyddiad, a sut y byddwch chi’n eu cyrraedd.

• Os ydych chi’n gallu, mae darparu lluniaeth yn syniad da – does dim byd tebyg i baned a bisged  
i annog pobl i gael sgwrs!

Digwyddiadau ar-lein
• Meddyliwch am ba lwyfannau rydych chi am eu defnyddio i gynnal eich digwyddiad ar-lein.

• Gwnewch yn siŵr eich bod wedi paratoi’n dda i wirio bod y dechnoleg yn gweithio!

• Meddyliwch am sut rydych chi’n annog pobl i ymuno, boed hynny trwy gêm fach, cyfres o gwestiynau, 
neu rannu pobl yn grwpiau ar-lein llai.

• Meddyliwch am yr amser gorau ar gyfer eich digwyddiad yn seiliedig ar bwy rydych chi’n gobeithio 
mynd iddo.

• Peidiwch â phoeni os yw’ch digwyddiad yn fach. Mae llawer o bobl yn cofrestru ar gyfer digwyddiadau 
ar-lein ac yna’n methu â dod ar y diwrnod - ond weithiau mae grŵp bach hyd yn oed yn well ar gyfer 
dechrau sgyrsiau.

Ewch i’n gwefan am ragor o awgrymiadau ar sut i gynnal digwyddiad Dying Matters →
Cofrestrwch eich digwyddiad ar ein tudalen o ddigwyddiadau  er mwyn ei hyrwyddo drwy 
e-bost a’r cyfryngau cymdeithasol. Cofiwch rannu llawer ar y cyfryngau cymdeithasol gan 
ddefnyddio hashnodau #DMAW23 and #MaeMarwOBwysYnYGwaith →
Ydych chi yn yr Alban?  
Mae Good Life, Good Death, Good Grief yn cynnal wythnos ‘Demistifying Death’ rhwng  
1 a 7 Mai 2023. Dysgwch fwy am sut gallwch gymryd rhan →

Deunyddiau i gefnogi’ch digwyddiad
Adnoddau i’w hargraffu
Waeth beth yw eich digwyddiad, mae croeso i chi ddefnyddio ein hadnoddau 
i’w hargraffu er mwyn dechrau’r sgwrs am gymorth a thosturi yn y gweithle,  
ac yn y gymdeithas yn ehangach.

Pwyntiau siarad i’w hargraffu

Angen gweithgaredd ar gyfer eich digwyddiad 
Dying Matters? Argraffwch y pwyntiau siarad 
Pwerau Tosturiol i’w rhannu gyda grŵp, 
ffrindiau a theulu neu yn eich digwyddiad. 

Lawrlwythwch yma → 

Taflenni Dying Matters

O siarad am farw gyda phlant, i ddeall sut mae 
cefnogi rhywun sydd wedi cael profedigaeth, 
mae ein taflenni wedi’u dylunio i’ch helpu i 
ddelio â gwahanol agweddau ar farwolaeth, 
marw a phrofedigaeth. 

Ewch i’n gwefan i lawrlwytho’r taflenni  →

Rhowch wybod i bobl am  
eich digwyddiad

Argraffwch y poster yma ac ychwanegu’r 
manylion, er mwyn rhoi gwybod i bobl am  
eich digwyddiad Wythnos Ymwybyddiaeth 
Dying Matters. 

Lawrlwythwch yma →

 
Gwnewch achlysur ohono

Dyma dempled ar gyfer bynting i’w argraffu 
gartref (neu yn y gwaith!). Heblaw am 
argraffydd a phapur, dim ond tyllwr a llinyn 
fydd eu hangen arnoch chi. 

Lawrlwythwch yma →

Deunyddiau i gefnogi’ch digwyddiad
Bydd yr adnoddau yma’n eich helpu i siarad am Wythnos Ymwybyddiaeth Dying Matters  
ar eich sianeli. Mae modd lawrlwytho’r holl adnoddau yma. 

Maen nhw hefyd ar gael ar wefan Dying Matters →

Graffigau cyfryngau cymdeithasol →

Delweddau cyfryngau cymdeithasol →

Penynnau cyfryngau cymdeithasol →

Logos Dying Matters → Datganiadau  
i’r wasg templed →

Negeseuon cyfryngau 
cymdeithasol→

Cofiwch gynnwys @DyingMatters a’r hashnodau #MaeMarwOBwysYnYGwaith neu #DMAW23

Cyngor a Chymorth
Mae Ataloss yn cynnig gwasanaeth cyfeirio cenedlaethol i helpu pobl mewn profedigaeth i ddod 
o hyd i gymorth lleol, arbenigol a chenedlaethol.
ataloss.org

Mae Child Bereavement UK yn darparu gwybodaeth a chymorth (gan gynnwys llinell gymorth) 
pan fydd baban neu blentyn o unrhyw oedran wedi marw neu yn marw, a phan fydd plentyn  
yn wynebu profedigaeth.
childbereavementuk.org

Rhaglen cymorth yn y gweithle Hospice UK yw Cyflogwyr Tosturiol, sy’n helpu sefydliadau a’u 
gweithwyr i feithrin diwylliant agored a thosturiol a chefnogi staff drwy alar, dyletswyddau gofal, 
neu salwch sy’n cyfyngu ar fywyd.
www.hospiceuk.org/compassionate-employers

Elusen brofedigaeth Brydeinig sy’n darparu cymorth, cyngor a gwybodaeth i blant, pobl ifanc  
ac oedolion pan fydd rhywun yn marw yw Cruse Bereavement Care.
cruse.org.uk

Mae The Good Grief Festival yn gymuned  
o bobl sy’n siarad am alar mewn ffordd ffres  
a gonest, gyda sgyrsiau rhithwir, gweithdai,  
a gweminarau a gynhelir mewn gwyliau  
ar-lein drwy’r flwyddyn.
goodgrieffest.com 

Mae teclyn cynllunio ymlaen llaw  
Kathryn Mannix yn eich tywys gam wrth  
gam i feddwl am eich gwerthoedd a’r pethau 
sydd fwyaf pwysig i chi mewn bywyd ac wrth 
farw. Bydd yn egluro rhai o’r penderfyniadau 
allai fod o’ch blaen o ran triniaethau, ac yn 
gofyn i chi ystyried ai hyd eich bywyd, neu 
ansawdd y ffordd rydych chi’n byw, sydd 
bwysicaf i chi:
hospiceuk.org/latest-from-hospice-uk/ 
new-planning-ahead-tool-launched

Mae canllaw Hospice UK i ofal diwedd oes yn 
rhoi arweiniad clir a chryno ar yr hyn dylech ei 
ddisgwyl, beth i’w ofyn, a ble gallwch chi gael 
cefnogaeth pan fyddwch chi neu anwylyd yn 
wynebu diwedd oes a phrofedigaeth. 
hospiceuk.org/information-and-support/
your-guide-hospice-and-end-life-care 

Caiff Dying Matters ei arwain gan Hospice UK.

